
 Rezume  

Ushbu maqolada 18 yoshgacha bo’lgan bolalarda nafas a’zolari kasalliklari klassifikatsiya 

bo’yicha uchrash va gospitalizatsiya chastotasi haqida so’z boradi. Bolalar orasida nafas a’zolari 

ichida pnevmoniyalarning uchrash va gospitalizatsiya chastotalari aniqlangan statistik ma’lumotlar 

maqoladan joy olgan. 

Kalit so’zlar: nafas a’zolari kasalliklari, o’tkir bronxit, obstruktiv bronxit, shifoxonadan tashqari 

pnevmoniya. 

ЧАСТОТА ВСТРЕЧАЕМОСТИ ЗАБОЛЕВАНИЙ ДЫХАТЕЛЬНЫХ ОРГАНОВ И 

 Резюме  

В данной статье рассматривается частота встречаемости и госпитализации 

заболеваний дыхательных органов у детей до 18 лет согласно классификации. В статье 

представлены статистические данные о частоте встречаемости и госпитализации 

пневмонии среди детей. 

Ключевые слова: Заболевания дыхательных органов, острый бронхит, обструктивный 

бронхит, внебольничная пневмония. 

 Resume  

This article discusses the incidence and hospitalization rates of respiratory diseases in children 

under 18 years old according to classification. The article includes statistical data on the incidence 

and hospitalization rates of pneumonia among children. 

Keywords: Respiratory diseases, acute bronchitis, obstructive bronchitis, pneumonia. 

 

Dolzarbligi 

   utunjahon  sog’liqni  saqlash  tashkiloti  ma’lumotlariga  ko’ra  2019 - yilda  5  yoshgacha  bo’lgan  

   bolalardan 740 180 nafari pnevmoniyadan o’lgan va bu ko’rsatgich 5 yoshgacha bo‘lgan bolalar 

o‘limining 14 foizini tashkil etgan, bir yoshdan besh yoshgacha bo‘lgan bolalar o‘rtasida esa 

pnevmoniya jami o‘limlarning 22 foizini tashkil qildi [1]. 

В

XKT 10 va "Bolalarda bronxopulmonar kasalliklarning klinik shakllari tasnifi" ga muvofiq, 

etiologiyasi bo'yicha ShTPning quyidagi shakllari farqlanadi: bakterial, virusli, zamburug’li, parazitar, 

xlamidiya, mikoplazma, aralash. Ma'lumotlarning yetarli emasligi va mikrobiologik tadqiqotlarning 

sezilarli davomiyligi, tibbiy yordamga murojaat qilishdan oldin antibakterial dorilarni qabul qilishning 

keng tarqalganligi bemorlarning 50-70 foizida etiologik tashxisning yo'qligining sababidir [2-3]. 

Nafas a’zolari infeksiyalarning patogenlari, xususan, pnevmoniya qo’zg’atuvchilari turli xil bo'lib, 

ular orasida nafas a’zolari viruslar, pnevmotrop bakteriyalar va atipik patogenlar mavjud bo'lib, ular 

orasida mikoplazmalar ustunlik qiladi [4]. 

Adabiyotga ko'ra, pnevmoniya bilan kasallanish darajasi o'tkir nafas a’zolari infeksiya bilan 

kasallangan 100 kishiga 2 ta holatni tashkil etadi [5]. 

Shifoxonadan tashqari pnevmoniya (ShTP) rivojlanayotgan va sanoatlashgan mamlakatlarda 

kasallanish, kasalxonaga yotqizish va o'limning asosiy sabablaridan biri bo'lib qolmoqda [6]. 

Kasallikning maksimal darajasi 1-3 yoshga to'g'ri keladi: kuzatuvlarga ko'ra, kasallanish darajasi 

yiliga har 100 000 taga  600-800 oralig'ida bo'lib, ayrim yillarda 100 000 ga 1200 dan oshadi [7]. 

Tadqiqot maqsadi: 18 yoshgacha bo’lgan bolalarda nafas a’zolari kasalliklari uchrash va 

gospitalizatsiya chastotasini o’rganish 

Material va tadqiqot usullari 

Buxoro viloyat ko‘p tarmoqli tibbiyot markazi (BVKTTM) pulmonologiya bo‘limida 2021-2023 

yillar davomida nafas a’zolari kasalliklari bilan gospitalizatsiya qilingan bemorlar kasallik tarixini 

retrospektiv statistik tahlili o’tkazildi.   

Maqolani retrospektiv tahlil, prospektiv tahlil, matematik statistik usullaridan foydalanib yozildi. 

 

Natijalar va  tahlillar 

Buxoro viloyati bolalar ko’p tarmoqli tibbiyot markazida gospitalizatsiya qilingan bolalarni tahlil 

qilish natijasi shuni ko’rsatdiki, pulmonologik kasalliklar oxirgi 3 yillikda 1,5 marta oshgani aniqlandi. 

(1 rasm). 

 

 
1-rasm. Yillar kesimida pulmonologik kasalliklar bilan gospitalizatsiya qilingan bolalar soni.  

 

So’ngi 3 yilda, Buxoro viloyati bolalar ko’p tarmoqli tibbiyot markazi Pulmonologiya bo'limida 

2021-yilda 1221 nafar bemor bolalar, 2022-yilda 1465 nafar nafas yo’llari kasalliklari bilan kasallangan 

bemor bolalar, 2023-yilda esa 1831-nafar pulmonologik kasalliklar bilan og’rigan bolalar 

gospitalizatsiya qilinib, davolangan.  

Oxirgi 3 yillik Buxoro viloyati bolalar ko’p tarmoqli tibbiyot markaziga pulmonologik kasalliklar 

bilan gospitalizatsiya qilingan bemor bolalarning statistik tahlilini ko’radigan bo’lsak, shifoxonadan 

tashqari pnevmoniya kasalligi bo’yicha gospitalizatsiya yuqori o’rinda turganligini aniqladik. 

Yuqoridagi statistik tahliliy diagrammadan shu ma’lumotlar aniq bo’ldiki, 2021-yilda umumiy 

pulmonologik kasalliklar bilan gospitalizatsiya qilingan bemorlardan 682 nafari shifoxonadan tashqari 

pnevmoniya tashxisi bo’yicha gospitalizatsiya qilingan. Bu esa umumiy nafas yo’li kasalliklarining 55,8 

foizini tashkil qilgan. Undan keyingi o’rinni esa obstruktiv bronxit kasalligi bilan gospitalizatsiya 

qilingan bemor bolalar egallagan. Ularning absolyut soni 295 nafarni tashkil qilib, bu ko’rsatgich 

umumiy pulmonologik kasalliklarning 24 foizini tashkil qilgan. Ayni shu yilda keyingi o’rinda turgan 

nafas yo’li kasalliklari nozologik shakli bo’yicha esa o’tkir bronxit o’rin egallagan. O’tkir bronxit 

kasalligi bo’yicha 2021-yilda 73 nafar bemor bolalar gospitalizatsiya qilingan, bu ko’rsatgich umumiy 

respirator kasalliklar bilan murojaat qilgan bemor bolalarning 5,9 foizini tashkil qilgan. 

2-rasm. Oxirgi 3 yillik pulmonologik kasalliklar bilan gospitalizatsiya qilingan bemor 

bolalarning statistik diagrammasi 

 

2022-yilda pulmonologik kasalliklar bilan gospitalizatsiya qilingan bemorlardan 886 nafari 

shifoxonadan tashqari pnevmoniya tashxisi bo’yicha gospitalizatsiya qilingan. Bu esa umumiy nafas 

yo’li kasalliklarining 60,4 foizini tashkil qilgan. Undan keyingi o’rinni esa obstruktiv bronxit kasalligi 

bilan gospitalizatsiya qilingan bemor bolalar egallagan. Ularning absolyut soni 424 nafarni tashkil qilib, 

bu ko’rsatgich umumiy pulmonologik kasalliklarning 28,9 foizini tashkil qilgan. Ayni shu yilda keyingi 

o’rinda turgan nafas yo’li kasalliklari nozologik shakli bo’yicha esa o’tkir bronxit o’rin egallagan. O’tkir 

bronxit kasalligi bo’yicha 2022-yilda 123 nafar bemor bolalar gospitalizatsiya qilingan, bu ko’rsatgich 

umumiy respirator kasalliklar bilan murojaat qilgan bemor bolalarning 8,39 foizini tashkil qilgan. 

2023-yilda pulmonologik kasalliklar bilan gospitalizatsiya qilingan bemorlardan 1155 nafari 

shifoxonadan tashqari pnevmoniya tashxisi bo’yicha gospitalizatsiya qilingan. Bu esa umumiy nafas 

yo’li kasalliklarining 63 foizini tashkil qilgan. Undan keyingi o’rinni esa obstruktiv bronxit kasalligi 

bilan gospitalizatsiya qilingan bemor bolalar egallagan. Ularning absolyut soni 538 nafarni tashkil qilib, 

bu ko’rsatgich umumiy pulmonologik kasalliklarning 29,3 foizini tashkil qilgan. Ayni shu yilda keyingi 

o’rinda turgan nafas yo’li kasalliklari nozologik shakli bo’yicha esa o’tkir bronxit o’rin egallagan. O’tkir 

bronxit kasalligi bo’yicha 2022-yilda 163 nafar bemor bolalar gospitalizatsiya qilingan, bu ko’rsatgich 

umumiy respirator kasalliklar bilan murojaat qilgan bemor bolalarning 8,9 foizini tashkil qilgan. 

O’rganilgan 

yillar  

18 yoshgacha 

bo’lgan 

bolalar soni 

(abs) 

Bolalarda 

nafas a’zolari 

bilan 

kasallangan 

bolalar soni 

(abs) 

Har 1000ta 

bolada nafas 

a’zolari  

kasalliklari 

uchrash 

chastotasi 

Pnevmoniya 

bilan 

kasallangan 

bolalar soni 

(abs) 

Har 1000ta 

bolada 

pnevmoniya  

kasalligi 

uchrash 

chastotasi 

2021 571887 1221 2,13 682 1,19 

2022 606160 1465 2,41 886 1,46 

2023 625051 1831 2,92 1155 1,84 

Umumiy 2363905 4517 2,48 2723 1,49 

3-jadval. Bolalarda nafas a’zolari va pnevmoniyaning uchrash chastotasi 

 

Buxoro viloyatida 18 yoshgacha bo’lgan bolalar orasida nafas a’zolari kasalliklari uchrash chastotasi 

2021-yilda har 1000 ta boladan 2,13 tasida, 2022-yilda 2,41 tasida 2023-yilda 2,92 tasida uchrar ekan. 

Pnevmoniya uchrash chastotasi esa 2021-yilda har 1000 boladan 1,19 tasida, 2022-yilda 1,46 tasida, 

2023-yilda 1,84 tasida uchradi.  

  

Xulosa 

Bundan ko’rinib turibdiki oxirgi 3 yilda bolalar orasida pulmonologik kasalliklar 1,5 baravarga 

ko’payib borgan. 

Yuqoridagi statistik tahlil qilish natijalari shuni ko’rsatdiki, Buxoro viloyati bolalar ko’p tarmoqli 

tibbiyot markaziga shifoxonadan tashqari pnevmoniya kasalligi bo’yicha gospitalizatsiya qilingan 

bolalar 2021-yilda 682 nafar (55,8%), 2022-yilda 886 nafar (60,4%), 2023-yilda 1155 (63%) ni tashkil 

qilgan. So’ngi 3 yillikda pnevmoniya  kasalligi pulmonologik kasallilarning 55,8 foizidan 63 foizga 

ko’paygan. 

Bundan ko’rinib turibdiki oxirgi 3 yillikda 18 yoshgacha bo’lgan bolalar orasida nafas a’zolari 

kasalliklari uchrash chastotasi har 1000 ta boladan 2,13 tadan 2,92 taga ko’paygan. Pnevmoniya 

kasalligida esa bu ko’rsatgich har 1000 ta boladan 1,19 tadan 1,89 taga ko’paygan. 

